
* باست له‌وه‌ كرد كه‌ رۆڵه‌كه‌ت له‌و درامایه‌ تا رادده‌یه‌ك 
جیاوازه‌، ئایا جیاوازییه‌كان ته‌نیا هونه‌رین؟

- یەک������ەم جارە لەگەڵ هونەرمەندانی هەولێر کار بکەم، 
لەو روانگەیەش������ەوە بۆ من نوێیە. هەس������ت دەکەم ئیدی 
کات������ی ئەوە هات������ووە کە کارەکانم������ان هاوبەش بکەین و 
لە سنوری ش������ارەکاندا دەربچین . بتوانین هەماهەنگ و 
تەبایی ل������ە کارکردنەکانماندا ڕەنگبداتەوە و لەئەزموونی 
یەکتر س������وود وەربگرین ، من خۆم چێژێکی تایبەتیم لێ 
وەرگرت . هەموو ش������تێک بە هێمنی و لەسەرخۆ ئەنجام 
ئەدرا. کەسایەتییەکانی کارم لەگەڵ دەکردن بە قوتابی 
و مامۆس������تاوە هەناسەیەکی پڕلە لێبوردەیی و خۆشحاڵی 
و س������ەرچاوەی لە دڵس������ۆزی و ئەمەکەوە بۆ هونەر کار 
دەکرا. لە درامادا، هەندێ کات، ئەکتەر وبەشدار بووەکان 
وەک میوان������ی هۆتێل دێنە بەرچاوم، ک������ە هەریەکەیان 
ل������ە ژوورێک دابەزی������وون و بەیانیان بۆ ن������ان خواردن لە 
چێش������تخانەی هۆتێلەکە دەیان بینیت ..هیچ بەرکەوتەو 
پێوەندیەک دروس������ت نابێت ئ������ەوان دەڕۆن و دوایی چەند 
میوانێک������ی تر دێن لە بری ئەوان و بەیانیان هەمان ش������ت 

دەیانبینیەوە. بەڵام لە هەن������دێ کاردا نەخێر هەموو پێکەوە 
وەک خێزانێک لەگەڵ یەکتر مامەڵە دەکەین و هەركاممان 
هێندەی خەمی خۆیانە خەمی هاوکاری بەرامبەریش������یانە. 
من ل������ەم کارەدا زۆر ئەمەم ئەدی . ب������ێ لەوەی دەرهێنەر 
مامۆستا جانۆ لەبەر ئەوەی کەس������ێکی ئەکادیمییە، هەر 
تێبینیەکی هەبوایە لەس������ەر نوان������دن و مامەڵە کردنمان لە 
بەر کامێرا ب������ۆی باس دەکردین مەبه‌س������تی چییە، چۆن 
بتوانین لەگەڵ کامێرایەکی بێ گیاندا گیانی پێببەخشین 
و وابزانین کەسی سێهەمە لەگەڵماندا نەک ئامێرێکی بێ 

گیان ..
* ئایا له‌ رۆڵه‌كانی پێشووت ئازاد نه‌بووی؟

-رۆڵەکانی پێش������ووم تەنیا بەرجەستە کردنی رۆڵێک بوو 
وەک ئەکتەر، بەڵام لەمەدا نەخێر گەڕان بوو بەدوای نهێنی 
بەر کامێرا و چۆن بتوانم بۆ ش������انۆ س������وودی لێ وەربگرم، 
خۆم لە فۆکس������ی کامێراوە بگوازمەوە بۆ پانتایی ش������انۆ، 
جاران بەپێچەوانەوە کارم دەکرد، هەموو کارێکی دارما لە 
گرتەی مە شهەدی یەکەمدا، بەخۆم دەڵێم ئەمە دواکاری 
ب������ەر کامێرامە، بەڵام لەم کارەدا ئاش������نای کامێرا بووم و 

لەم کارە نوێیەمدا رزگارم بوو 
له‌ ئه‌كته‌رێتی سه‌ر شانۆ

خانمه‌ ئه‌كته‌ر فرمێسك مستەفا 
ئێس������تا له‌ دوایی������ن كاری خۆیدا 
ك������ه‌ زنجی������ره‌ درامایه‌كه‌ به‌ ناوی 
)ئەناهیت������ا( رۆڵێك������ی جیاوازتر 
له‌ رۆڵه‌كانی ت������ر ده‌بینێت و وه‌ك 
خ������ۆی ده‌ڵێت به‌ش������داری كردنی 
ل������ه‌م زنجیره‌ی������ه‌دا زۆر جی������اوازه‌ 
له‌ كاره‌كانی پێش������وو، س������ه‌باره‌ت 
به‌م زنجی������ره‌ درامایه‌ و كاره‌كانی 
به‌ گش������تی رووب������ه‌ڕووی چه‌ند 
پرسیارێكمان كرده‌وه‌ كه‌ به‌م شێوه‌یه‌ 

وه‌ڵامی داینه‌وه‌.

فرمێسك مسته‌فا:

خۆشمویست، بەتەواوی توانیم رزگارم بێت لە ئەکتەری سەر 
شانۆ. چونکە هەمیش������ە دەرهێنەرە سینەماییەکان و دراما 
تەلەفیزیونیە کان و ئەکتەرە ش������انۆییەکان لەو کێشەیەدان، 
ک������ە ناتوانن خۆی������ان وەک ئەکتەری شانۆلەش������انۆ جودا 
بکەنەوه‌، بۆیە دەرهێنەران کێشەیان هەیە لە گەڵیان، هەروەها 
ئەکتەریش هەیە لە س������ەر ش������انۆ وا ڕۆڵەکەی بەرجەستە 
دەکات،کە لە س������ینەمادایە یا خود ل������ە ئاکاری تی ڤیەوە 

دەیبینێت ..
* ئێس������تا له‌ ڤیدیۆ كلیپ و كورت������ه‌ فیلمه‌كان دیارده‌یه‌ك 
به‌رچاوه‌ ئه‌ویش ئه‌وه‌یه‌ كه‌ س������یناریۆ و ده‌رهێنان و وێنه‌گرتن 
ته‌نیا یه‌ك ك������ه‌س پێی هه‌ڵده‌س������تێت ، پێتوایه‌ هۆكاره‌كه‌ی 

چییه‌؟
- م������ن ناتوانم باس لەوە بکەم، بۆ وایە؟، چونکە من ئەو 
کەس������ە نیم و لەگەڵی کاری هاوبەشم نییە تا هۆکارەكه‌ی 
بزان������م، بەڵام بە بۆچوونی من لەوانەیە بگەڕێتەوە بۆ ئەوەی 
کەسی شارەزاو پس������پۆرمان کەمە لە و بوارەدا، بۆ یە پەنا 
دەبەنە ب������ەر ئەوەی خۆیان هەموو کارەکە پێکەوە بە ئەنجام 

بگەیەنن.
* ترسی ئه‌وه‌ نییه‌ له‌ دراما و شانۆش هه‌مان دیارده‌ بڵاو 

بێته‌وه‌؟
- ل������ە درامادا ئەم دیاردەی������ە تارادەیەک دەکرێت هەبێت، 
بەڵام لە شانۆدا تەنیا دەتوانرێت لە مۆنۆدرامادا ئەوە ئەنجام 
بدرێت. یاخود دەکرێت نووس������ەرەکە دەرهێنەر بێت یا ئەکتەر 
ئەمەش نەک ه������ەر لەناو کوردا، بەڵکو لە جیهاندا هەبووە 

پینتەر یەکێک بووە لەو کەسانە.
* ئێس������تا بینه‌ری كوردی به‌شێوه‌یه‌كی گشتی رووی له‌ 
دراما بیانییه‌كان كردووه‌ به‌ توركی و كۆری و مه‌كسیكییه‌وه‌، 
چۆن ده‌توانین جه‌ماوه‌ر بگه‌ڕێنینه‌وه‌ بۆ سه‌یر كرنی درامای 

كوردی؟
- درامای کوردی پێویستە بێتە ناو کۆمەڵگەی ئێستەوە 
بەش������ێوەیەکی باوەڕ پێکراو، دەبێت بابەتە تەرح کراوەکان چ 
لە ڕووی هونەرییەوە چ لە ڕووی نووسینەوە واتە داڕشتنی 
درامیی������ەوە کە س������یناریۆکەیە. لە خەڵک������ەوە نزیک بن و 
جێگای متمان������ە یان بێت، کە دەڵێم من مەبەس������تم تاکی 
کۆمەڵگەی������ە كه‌ زۆر گرنگە . گەر بش������مانەوێت ڕابردوو 
هەڵبدەین������ەوە و میللەت بە مێژووی خۆمان بناس������ێنین، یا 
رووداوێکی رابردوو بێت، دەبێت قەناعەت بە ئێس������تام بکەین 
کە منی تێدا دەژیم و بە ئێس������تای منیەوە ببەستیتەوە و لە 
ناوەوەی مرۆڤایەتی من بگەڕێیت و بیدەیتەوە پێم لە ڕێگای 
گێڕانەوەی مێژووەوە و منی ئێستا و ئەوەی ڕابردوو بکەیتە 

هاوڕێ و بەیەکەوە گرێمان بدەیت.
 *هۆی چییه‌ خه‌ڵك رووی له‌م جۆره‌ به‌ناو فیلمانه‌ كردووه‌ 

و به‌رده‌وامن؟
- خەڵک بە زۆری دەیانکڕن، دیارە خەڵکی پێیان خۆشە 
کە پێبکەنن، ئ������ارەزووی ئەوە بکەن ئەوەش بەهەقی خۆیان 

دەزان������م . بێگومان هەش������ە پێی خۆش������ە بزانێت هونەری 
س������ینەما، یا کورتە فیلمی ک������وردی بەرەو کوێ دەچێت 
و چ هەنگاوێکی پێشکەوتووخوازانەی ناوە یا لە بازاڕی 
فیلم������ی کوردیدا چی نوێ هەی������ە ؟؟ ئەمانە هەمووی 
ئاسایین لە هەموو کۆمەڵگایەکدا هەیە . لە ئەڵمانیا کە 
دەچیتە کۆگای فیلمەکان کە هەمووی جیا کراونەتەوە، 
فیلمە تورکیەکان دیقەت دەدەم بەزۆری ئەوانە دادەنێن کە 
ش������ه‌عبانی تێدایە یا کۆمیدین، چونکە دەزانن رەواجی 

زۆریان هەیە ئەوانیش لە بەر بازرگانی خۆیان 
تەنی������ا ئەو فیلمانە هاوردە دەکەن،، بەڵام 

بێگوم������ان جێ������گای تایبەتی هەیە، 
ب������ۆ ئ������ەو کەس������انەی دەیانەوێت 
فیلم������ی ن������وێ و بابەتی نوێ 
تایبەتیدا  جێ������گای  لە  ببینن، 
دەفرۆشرێت. ئەوانەی سەیری 
فیلم������ی ک������وردی دەکەن و 
ل������ە بازارەکان������دا دەیکڕن، 

دەگەڕێت������ەوە بۆ حەزیان 
جۆری  یا  گومان،  بێ 
ئ������ەو فیلمانە چین کە 
بازاڕەکاندا  لە  خەڵک 
کڕێت  دەیان  زۆری  بە 
هەی������ە.  رەواجی������ان  و 
وابێت  پرسیارەكە گەر 
دروس������ت  دەتوانرێت 
ت������ر وەڵام بدرێتەوە. 
بزانم  م������ن  ئەوەی 
رەواجی کورتە فیلمە 
ن  کا ی������ە مید کۆ
زۆرە. م������ن بەش 
بەحاڵی خۆم زۆر 
جاركە بە بازاڕدا 
دەنگیان  دەڕۆم، 
لە  بەرزکراوەتەوە 
سیدی  جێگای 

فرۆشەکان ..

داواكاری گش������تی ئەمری������كا ئ������ەو تۆمەتانەی 
رەتكردەوە كە لەلایەن تایلۆر سویفتەوە درا بوونە پاڵ 
ئەو كەس������ەی هەوڵیدا بوو بەش������ەو بچێتە ماڵی و 
خۆی وەك خۆشەویستەكەی نیشاندابوو.

ماڵپ������ەری )ت������ی ئێم زێ������د( لەم 
بارەی������ەوە رایگەیاند ك������ە دادوەری 
گش������تی بڕیاری داخستنی هەموو 
ئ������ەو تۆمەتانەی دا ك������ە خرابوونە 
پاڵ جایك������ۆب كۆلكیی تەمەن 24 
س������اڵ، دوای ئەوەی دەس������تگیرا كرا 
كاتێك دەیویس������ت بە ش������ەو بە نهێنی 
بچێتە ماڵی تایلۆر سویفت لە ناشڤیڵ، 
ئەو كات كۆلكی بە پۆلیس������ی راگەیاند 
بوو ك������ە خۆشەویس������تی تایلۆرە و 
بە پاس������ێك لە وسیكۆنسۆنەوە 
تەنیا ب������ۆ بینینی هاتووە، 
س������ەرچاوەكە ئەوەش������ی 
دوای  ك������رد  ئاش������كرا 
ئ������ەوەی تایلۆر حەزی 
بەدواداچوون  نەدەك������رد 
بكات،  كێش������ەكە  لەسەر 

دادوەر بڕیاری دا ئازاد بكرێت. 

برێتن������ی س������پێرزی ئەس������تێرەی 
جیهان������ی بەش������ێوەیەكی تایب������ەت 
پیرۆزبایی ساڵی نوێی لە جەماوەر 
و هەواداران������ی خ������ۆی ك������رد لە 
وێنەیەكی  و  سەرتاس������ەری جیهان 
خۆی بڵاوكردەوە و لەژێرەوەی چەند 
دێڕێكی نووسی و هیوای خواست 
ئاشتی و خۆشەویستی باڵی بەسەر 
جیهاندا بكێشێت و هەموو لایەك بە 

ئاسوودەیی بژین.
ب������ەڵام برێتن������ی بی������ری ل������ەوە 
نەدەكردەوە كە ئ������ەم پیرۆزباییە بەم 
جۆرە رەنگدانەوەیەكی سلبی دەبێت 
بەتایبەتی  جەماوەرەكەیەوە  لەلایەن 
ئەوە وێنەیەی كە بڵاوی كردۆتەوە، 
چونك������ە وێنەیەك������ی خاڵی بوو لە 
جوانی و سەرنجڕاكێشان كە برێتنی 
پێی ناس������راوە و بەو شێوەیە شوێنی 
خ������ۆی لە دڵ������ی ملیۆن������ان كەس 

كردۆتەوە لە سەرتاسەری جیهان.
كراس������ێكی  برێتنی  وێنەكەدا  لە 
گ������ەورەی  كڵاوێك������ی  و  س������وور 
پۆش������ی بوو لەگەڵ چاكەتێك كە 
لە چەن������د رەنگێ������ك پێكهاتبوو و 
چاویلكەیەكیش������ی لە چاو كردبوو 
بۆی������ە جەم������اوەر و هەوادارانی بە 
ئافرەتێكی س������ادەی دانیش������تووی 

لادێ و جوتیارەكانیان چواند.

ئەم جارە وێنەكانی 
برێتنی هەرای نایەوە

بەپێی راپرس������ییەكی گۆڤاری )تودایز پارنت(ی كەنەدی ئەس������تێرەی سینەمایی ئەمریكی جنێڤەر 
گارنەر نازناوی )باشترین دایكی لەنێو كەسایەتییە بەناوبانگەكانی ساڵی 2012( بە زۆرینەی دەنگی 

بەشداربووانی راپرسییەكە بە دەست هێنا.
گۆڤارەكە لە وتارێكی تایبەت بەم بۆنەیەوە نووس������یویەتی و دەڵێ: خۆش������حاڵین كە ناوی باشترین دایك 

رابگەیەنین بۆ س������اڵی 2012 بە پشت بەستن بە دەنگدانی خوێنەرەكانمان ئەویش ئەستێرەی سینەمایی 
جنێڤ������ەر گارن������ەرە كە زۆرترین دەنگی بە دەس������تهێناوە ئەمەش نیش������انەی ئەوەیە ك������ە ئێوە و ئێمەش 
خۆشماندەوێ، جنێڤەر گارنەری تەمەن 40 ساڵ دایكی سێ منداڵە كە تەمەنیان 7و 3 ساڵ و یەكیان 

10 مانگە لە بین ئەفلیكی هاوسەری.
گۆڤارەكە ئەوەش������ی راگەیاند هەڵبژاردنی گارنەر بۆ ئەم خەڵاتە لە ئەنجامی گرنگیدانی زۆری ئەو 
ئەكتەرەیە بە منداڵەكانی س������ەرەڕای ئەنجامدانی كاری نواندن زۆر بە باش������ی، هەر لەم راپرسیەدا ریز 
ویزەرس������پۆن بە پلەی دووەم هات و هەر یەكە لە بیونس������ی و جیسیكا سیمبسۆنی گۆرانیبێژ و جیسیكا 

ئەلبای ئەكتەر لە پلەكانی دواتر هاتن.

گارنەر نازناوی 
باشترین دایك بەدەست دەهێنێت

خۆشەویستەكەی تایلۆر بێ 
تاوان دەرچوو

شا  هاوس������ەری  میدلتۆنی  كیت 
سێزدەهەمە  ریزبەندی  كە  ویلیامی 
لە خێزانی شانشینی بەریتانیا، ئێستا 
بووەتە خۆشەویستی بەریتانییەكان و 
خەریكە ئەم خۆشەویستییە دەگاتە 
ئاستی خۆشەویستییان بۆ شازادەی 
ك������ۆچ ك������ردوو دایان������ا، تەنانەت 
ئێس������تا ش������ێوەی لووتی میدلتۆن 
نەشتەرگەریەكانی  مۆدەی  بووەتە 

جوانكاری لەو وڵاتە.
لەم بارەی������ەوە گۆڤاری )كلۆزیر(
ك������ردەوە  ب���ڵ��اوی  فەرەنس������ی  ی 
بەپێ������ی توێژینەوەیەك كە یەكێتیی 
پزیش������كانی جوان������كاری بەریتانی 
ئ������ەوەی  دوای  ئەنجامی������داوە، 
میدلتۆن هەواڵی دووگیانیی خۆی 
راگەیاند ئێس������تا بووەتە یەكێك لە 
لە  كەس������ایەتی  خۆشەویس������تترین 
بەریتانی������ا و ئەو خۆشەویس������تییە 
گەیش������تووەتە راددەی������ەك كە زۆر 
لە كچ������ە بەریتانیی������ەكان داوا لە 
پزیشكانی جوانكاری دەكەن لووتیان 
لێبكەن. میدلت������ۆن  لووت������ی  وەك 
ش������ایەنی گوتنە جگە لە لووتی، 
ئێستا میدلتۆن لەلایەن كچانەوە بە 
نموونەی جوانی دادەنرێت و زۆر لە 
كچ������ان لە جلوبەرگ و گۆرەوی و 
پێڵاوەكانیان لاسایی ئەو دەكەنەوە.

جنێڤەر بە شوفێرەكەی دۆڕا
دادگای لۆس ئەنجلۆس داوایەكی یاسایی جنێڤەر لۆپێزی 
رەتكردەوە كە دژی هاكۆب مانۆكیانی ش������وفێری پێشووی 
خۆی بەرزی كردبۆوە و بە ئیهانە كردن و هەڕەشە لێكردن بە 

ئاشكرا كردنی نهێنییەكانی تاوانباری كردبوو.
جنێڤەر ل������ە داواكەیدا دەڵێت: هاك������ۆب داوای بڕی 2،8 
ملیۆن دۆلارم لێدەكات ئەگەر پێ������ی نەدەم ئەوا نهێنییەكانم 
ئاشكرا دەكات، ش������ەڕی نێوان لۆپێز و هاكۆبیان لە مانگی 

نیسانی رابردوو دەستی پێكرد كاتێك جنێڤەر بە 
بەزاندن و سەرپێچی كردن لەو گرێبەستە 

تاوانباری ك������رد كە لە نێوانیاندا هەبوو 
ئەم������ەش دوای ئ������ەوەی ناكۆكییەك 
لە نێوان هاك������ۆب و بنی میندیای 
بەڕێوەبەری كارەكانی جنێڤەر پەیدا 
بوو و ئ������ەم ناكۆكییە بەردەوام بوو 

تاكو لە مانگی ئابی رابردوو 
داوایەكی دژی شوفێری 

پێشووی خۆی بەرز كردەوە و داوای بڕی 20 ملیۆن دۆلاری 
كرد وەك قەرەبوو لە ئەنجامی هەڕەشە كردنی ئاشكرا لێی بە 

ئاشكرا كردنی نهێنییەكانی.
بەپێی ئەو بەڵگانەی كە ماڵپەری »E! News« دەستی 
كەوت������وون هاكۆب دژە داوایەكی بۆ دادگا بەرز كردۆتەوە لە 
دادگای كالیفۆرنیا و تێیدا دەڵێ: لۆپێز ناچاری كردم دەست 
لە كار بكێش������مەوە دوای ئەوەی میندین������ا ئیهانەی كردم و 
پێ������ی گوتم تۆ تەنیا ش������وفێری جنێڤەری كە ئەمەش 
پێچەوانەی گرێبەس������تەكەی نێوانمانە و من بە 
س������ەرۆكی تیمی گواس������تنەوە و پاراستنی 
كەسیم نەك تەنیا ش������وفێر، هەر ئەمەش 
بوو وایكرد كە دادگای لۆس ئەنجلۆس 

داواكەی لۆپێز رەت بكاتەوە .

بەریتانییەكان لووتی 
وەك )میدلتۆن(یان دەوێ

* س������ه‌باره‌ت به‌ فیلمی دیكیومنتاری له‌سه‌رتاس������ه‌ری 
جیهان گرنگی پێده‌درێت، گرنگترین خاڵه‌ پێویسته‌كان یان 

مه‌رجه‌كانی چین؟
هاوکات������ه‌  به‌ڵگه‌نامه‌ی������ی  س������ینه‌مای  مێ������ژووی   -
له‌گه‌ڵ مێژووی س������ینه‌ما و س������ه‌رهه‌ڵدانی س������ینه‌مادا، 
یه‌که‌مین فیلمه‌کانی دروس������تکراو له‌ ه������ه‌ر ناوچه‌یه‌کدا 

به‌ڵگه‌نامه‌یین.
ژان پرێ ده‌رهێنه‌ری سویس������ری ده‌ڵێت: باش������تر وایه‌ به‌ 
س������ینه‌مای به‌ڵگه‌نامه‌یی بڵێین، س������ینه‌مای واقیعگه‌را. 
ماهییه‌تی حه‌قیقی ئه‌م س������ینه‌مایه‌، ش������یکردنه‌وه‌ی ئه‌و 
باسانه‌یه‌ که‌ مرۆڤ له‌ )واقیع(دا پێی ژیاوە.ئه‌م سینه‌مایه‌ 
قۆناغ به‌ قۆناغ له‌ هه‌موو ساته‌کاندا له‌ دۆخه‌ حه‌قیقییه‌کاندا 
دوای م������رۆڤ که‌وتووه‌. ده‌رهێنه‌ر ئاڵۆزییه‌کان ئاش������كرا 

ده‌کات و دوایی ده‌یکات به‌ وێنه‌.
له‌ کۆتایی په‌نجاكاندا، ش������ه‌پۆلێکی نوێ دێته‌ کایه‌وه‌و، 
ده‌رفه‌تی رووبه‌ڕووبوونه‌وه‌یه‌کی راسته‌وخۆ له‌گه‌ڵ خه‌ڵک 
و ژیاندا ده‌سته‌به‌ر ده‌بێت، کامێرای ملم دێته‌ بازاڕه‌وه‌ و به‌ 
ئاسانی هه‌ڵده‌گیرێت و ده‌توانی بیخه‌یته‌ سه‌رشانته‌وه‌،به‌ڵام 
دواتر که‌ فیلمی به‌ڵگه‌نامه‌یی ده‌چێته‌ ناو ته‌له‌فزیۆنه‌وه‌ و 
ده‌بێته‌ به‌ش������ێکی تایبه‌ت، ژانره‌کانیشی ده‌گۆڕدرێن، و به‌ 

واتایه‌کی دیكە، کڵێشه‌یی ده‌بن.
خاتوو شه‌یدا له‌ درێژه‌ی قسه‌كانیدا ده‌ڵێت: ئێمه‌ زیاتر له‌ 
۵ ژانرمان بۆ ئه‌م سینه‌مایه‌ هه‌یه‌، بۆ پۆلێنکردنیان، به‌ڵام 
په‌یوه‌ندییان به‌ جۆری بابه‌ت و زه‌روره‌تیان له‌ ناو کۆمه‌ڵگا 
و پێگه‌ی جوگرافی و که‌لتووری و سیاسه‌تی که‌ناڵه‌کان 
و چۆنییه‌تی ده‌رخستنی مه‌سه‌له‌کان و دواجار په‌یوه‌ندییان 
به‌ جه‌ماوه‌ره‌وه‌ هه‌یه‌ که‌ له‌و کاته‌دا چ ش������تێکت لێ داوا 

ده‌کات.
ل������ه‌ رووی فۆرم������ه‌وه‌: فۆرمی چی������رۆک ئامێز و نا 
درامیم������ان هه‌یه‌،چوار جۆر فۆرمی س������ه‌ره‌کیمان هه‌یه‌ له‌ 
چوارچێوه‌ی فۆرمی نادرامی: کاتێگۆری، وتار ئامێزانه‌، 
ئه‌بس������تراکت و له‌ پێشخان، جگه‌ له‌مانه‌ش فۆرمیتر هه‌یه‌، 

وه‌ک: فێرکاری، سیاسی، ئه‌زموونی....
ده‌کرێت ل������ه‌ فیلمێکدا چه‌ند جۆر ف������ۆرم به‌ کار بێت، 
به‌ڵام هه‌میشه‌ فۆرمێک خۆی به‌سه‌ردا زاڵ ده‌کات،دوای 
درووس������تبوون و په‌ره‌سه‌ندنی ته‌له‌فزیۆن، هه‌موو که‌ناڵێک 

 شه‌یدا حیس������امی خه‌ڵكی رۆژهه‌ڵاتی كوردستانه‌ و ئێستا 
نیش������ته‌جێی وڵاتی فه‌ره‌نس������ایه‌ و چه‌ندین ساڵه‌ سه‌رقاڵی 
به‌رهه‌مهێنانی فیلم������ی به‌ڵگه‌نامه‌ییه‌، س������ه‌ره‌ڕای كاری 
رۆژنامه‌وانی، له‌ ده‌رفه‌تێكدا به‌م ش������ێوه‌یه‌ باسی له‌ گرنگی 
و چۆنیه‌تی به‌رهه‌مهێنان و ش������ێوه‌ و گرفته‌كانی ئه‌م جۆره‌ 

لە فیلممان بۆ ده‌كات.

شه‌یدا حیسامی دەرهێنەری  فیلمی به‌ڵگه‌نامه‌یی:

سیستمێك نییه‌ 
بۆ دابینکردنی که‌ره‌سته‌کانی 
به‌رهه‌مهێنانی فیلم

ب������ۆ دابه‌ش������کردنی به‌رنامه‌کانی هه‌ن������دێ تایبه‌تمه‌ندی 
و س������تراتێژی هه‌ی������ه‌ ک������ه‌ گرنگترینیان سیاس������ه‌تی ئه‌و 

که‌ناڵه‌یه‌.
سیاس������ه‌تی که‌ناڵه‌کانیش له‌س������ه‌ر چه‌ند ئاراسته‌ پۆلێن 
به‌ن������دی ده‌کرێ������ن: که‌ناڵی حکومی، ئه‌هلی، گش������تی، 

تایبه‌ت و حیزبی.
ئه‌م که‌ناڵانه‌ له‌ هه‌موو حاڵه‌تێکدا ده‌بێ ره‌چاوی پره‌نسیب 

بکه‌ن که‌ قابیلی گۆڕان نییه‌.
له‌ وه‌ڵامی پرس������یارێكدا كه‌ چ������ۆن درک به‌ فیلمێکی 
به‌ڵگه‌نامه‌یی بکرێت، ش������ه‌یدا ده‌ڵێت: ئه‌م تایبه‌تمه‌ندییانه‌ 

زۆرن به‌ڵام ده‌کرێت له‌ پێنج دانه‌دا کۆبکرێنه‌وه‌:
1- فیلمی به‌ڵگه‌نامه‌یی پێویسته‌ له‌ بابه‌تێکی حه‌قیقی 
به‌ ش������ێوه‌یه‌کی )نا دراماتیک( واته‌ به‌بێ به‌کارهێنانی 
كاراکت������ه‌ری پرۆفێش������ناڵ، ب������ێ دیک������ۆر، و مه‌کیاج 

.چیرۆکێکت بۆ بگێڕێته‌وه‌.
2- رووداوه‌که‌ پێویسته‌ له‌ دنیای واقعیدا نیشان بدرێت.

3- نابێ حه‌قیقه‌ت دووباره‌ دروس������ت بکرێته‌وه‌، هه‌ڵبه‌ت 
ل������ه‌م خاڵه‌دا رای دژبه‌یه‌ک و ناکۆکی هه‌یه‌، بۆ هه‌ندێ 
له‌ تیۆره‌ناسه‌کان فیلمی به‌ڵگه‌نامه‌یی و ده‌رهێنه‌ران جێی 

گومان و دوودڵییه‌.
۴- مه‌به‌س������تی سه‌ره‌کی پێویس������ته‌ عه‌ینیه‌ت بێت واته 

ئۆبجێکتیڤیتی بێت.
۵- تا ده‌کرێت له‌ حه‌قیقه‌ته‌وه‌ نزیک ببێته‌وه‌، به‌ شێوه‌یه‌ک 
که‌ س������ه‌رچاوه‌و بواری شێوه‌ په‌یداکردنی حه‌قیقه‌ت نمایش 

بکات.
ژان لووک گۆدار ده‌ڵێت:فیلم نمایش کردنی حه‌قیقه‌ت 

نییه‌، به‌ڵکو حه‌قیقه‌تی نمایشکردنه‌.
س������ه‌باره‌ت به‌ رێگاكانی ناسینی فیلمی به‌ڵگه‌نامه‌ییش، 
ش������ه‌یدا ده‌ڵێ������ت: چه‌ن������د رێگایه‌کمان هه‌یه‌،ل������ه‌ رێگه‌ی 
بابه‌ته‌که‌یه‌وه‌، یان ئامانج و روانگه‌ و گۆشه ‌نیگاکانییه‌وه‌، 
یان شکڵ و فۆرم و بونیادی درووستبوونیه‌وه‌، یان ته‌کنیكی، 

یان ئه‌و ئه‌زموونه‌ی که‌ به‌ وه‌رگری ده‌گه‌ینێت.
به‌رله‌ هه‌موو ش������تێک ده‌بێت بیرۆکه‌یه‌ک هه‌بێت، ئه‌و 
کات سکرێپت ده‌نووس������رێت، که‌ ده‌کرێت کورت یان درێژ 
بێت، ساده‌ یان ئاڵۆز بێت، به‌ڵام باشترینی کورت و ساده‌یه‌. 

دواجار ئه‌م پرسیارانه‌ دێته‌ ئاراوه‌:
ئامانجی س������ه‌ره‌کی چییه‌ بۆ دروس������تکردنی؟ بابه‌تی 
س������ه‌ره‌کی چییه‌؟چ په‌یامێک ده‌گه‌یەنێ������ت؟ وه‌رگرانی 
په‌یامی ئه‌م بابه‌ته‌ چ که‌سانێکن؟ جه‌ماوه‌ر و وه‌رگرانی تا 
چ راده‌یه‌ک زانیارییان س������ه‌باره‌ت به‌م بابه‌ته‌ هه‌یه‌؟ خاوه‌ن 
بیرۆکه‌که‌ چۆن ده‌یه‌وێت کار بکاته‌ سه‌ر جه‌ماوه‌ره‌که‌ی؟ 
که‌ره‌سه‌ و تایبه‌تمه‌ندییه‌ ته‌کنییه‌کانی فیلمه‌که‌ کامانه‌ن؟ 
بوودجه‌ک������ه‌ی چه‌نده‌؟ راوێ������ژکاری ته‌کنیکی کێیه‌؟ چ 

که‌سێک دوا وته‌ ده‌ڵێت؟ 
دۆزینه‌وه‌ی وه‌ڵامی ئه‌م پرس������یارانه‌ یارمه‌تیده‌رمان ده‌بێت 

تاکو به‌ره‌و ئاراسته‌یه‌کی گونجاوتر بڕۆین.

خاتوو ش������ه‌یدا پێیوایه‌ قسه‌ كردن له‌س������ه‌ر ئه‌م بابه‌تە له‌ 
كوردس������تان ئاس������ان نییه‌ و ده‌ڵێت: ماوه‌ی چوار ساڵه‌ زۆر 
ئاگام له‌و فیلمانه‌ نییه‌ که‌ له‌ کوردستان ده‌رده‌چن، به‌ پێی 
ئه‌و لێکۆڵینه‌وه‌یه‌ی که‌ لە س������اڵی 2008 له‌سه‌ر پێگه‌ی 
فیلمی دۆکیۆمێنتاری کردوومه‌، چه‌ند ش������تێكم بۆ روون 
بۆوه‌ وه‌ك: له‌م لێکۆڵینه‌وه‌یه‌دا لیستی به‌رنامه‌کانی یه‌ک 
مانگی که‌ناڵێکی کوردیم ب������ه‌کار هێناوه‌، ناوی ناهێنم، 

چونکه‌ به‌ دڵنیاییه‌وه‌ ئێستا گۆڕانی به‌سه‌ردا هاتووه‌.
سه‌عاتی په‌خش������کردنی به‌رنامه‌ گشتییه‌کان له‌ ماوه‌ی 

یه‌ک مانگدا: 679 کاتژمێر بوو.
ماوه‌ی په‌خش������کردنی فیلمه‌ به‌ڵگه‌نامه‌ییه‌کان هه‌ر له‌و 

مانگه‌دا: 17 کاتژمێر بوو.
له‌ کۆی ئه‌م ماوه‌ی په‌خش������کردنانه‌ که‌ 696 کاتژمێره‌، 
ته‌نها رێژه‌ی۴۴ له‌ س������ه‌دی ب������ۆ به‌رنامه‌ی به‌ڵگه‌نامه‌یی 
بوو.ئه‌و گرفتانه‌ی که‌ تووش������ی بووم ل������ه‌ به‌رهه‌مهێنانی 

فیلمه‌کانمدا له‌ کوردستان:
یه‌که‌مین گرفتم، نه‌بوونی ئه‌رش������یف ب������وو. گرنگترین 
که‌ره‌سه‌ی دروس������تکردنی فیلمی به‌ڵگه‌نامه‌یی، ئه‌رشیفه‌ 
که‌ نه‌بوو، کاره‌که‌ت له‌ق ده‌کات، ناتوانی خۆت دروستی 
بکه‌یت. راس������ته‌ که‌ خودی فیلم������ی به‌ڵگه‌نامه‌یی ده‌بێته‌ 
ئه‌رشیف له‌ ئه‌نجامدا، به‌ڵام بۆ دروستبوونی هه‌ر پێویستی 

پێیه‌تی.
دووه‌م، نه‌بوونی سیستێمێکی دیاریکراوه‌ بۆ دابینکردنی 

که‌ره‌سته‌کانی به‌رهه‌مهێنانی.
س������ێیه‌م،نادیار بوون������ی سیاس������ه‌تی که‌ناڵ������ه‌کان ب������ۆ 
په‌خش������کردنییان، هه‌ر به‌ ش������ێوه‌ییه‌کی گشتی سیاسه‌تی 
که‌ناڵ������ه‌کان نادیارن، بۆیه‌ کار کردن له‌گه‌ڵیاندا ئاس������ان 

نییه‌.
پێویس������ته‌ ئاماژه‌ به‌ نه‌بوونی به‌شی ئەکادیمی بکه‌م بۆ 
ده‌رهێنانی فیلمی به‌ڵگه‌نامه‌یی، که‌ بۆیه‌ ناتوانیت گله‌یی 

له‌ هیچ ده‌رهێنه‌رێکی ناشاره‌زا بکه‌یت.
له‌ كۆتاییدا سه‌باره‌ت به‌ گرنگی و چۆنییه‌تی رێكخستنی 
فیستیڤاڵی تایبه‌ت به‌م فیلمانه‌ له‌ كوردستان، خاتوو شه‌یدا 

حیسامی ده‌ڵێ:
فیستیڤاڵی فیلم له‌ هه‌موو حاڵه‌تێکدا پۆزه‌تیڤه‌، ته‌نانه‌ت 
ئه‌گه‌ر خراپیش بێت، چونکه‌ کلتوور دروست ده‌کات، راسته‌ 
ده‌کرێت بڵێین ئه‌ی له‌و حاڵه‌ته‌دا کلتووری خراپ دروست 
ده‌بێت، ه������ه‌ر ده‌ڵێم پۆزه‌تیڤه‌،پێش س������اڵێک به‌رنامه‌یه‌كی 
ته‌له‌فزیۆنیم نووس������ی و ناردم بۆ چه‌ن������د که‌ناڵی جیاواز، 
به‌رنامه‌یه‌ک که‌ چۆنییه‌تی رێکخستنی فیستیڤاڵه‌کان له‌ 
فه‌ره‌نسادا نیشان ده‌دات، له‌ ناو پرۆپۆزه‌له‌که‌مدا، نموونه‌که‌م، 
چۆنییه‌تی رێکخستنی فێستیڤاڵه‌. به‌ داخه‌وه‌ ئه‌و پڕۆژه‌یه‌ 
له‌ لایه‌ن هیچ کام له‌و که‌ناڵانه‌ قبوڵ نه‌کرا، هه‌ر کامه‌یان 
وه‌ڵامێکیان هه‌بوو، هه‌ندێکیشیان هه‌ر وه‌ڵامیان نه‌بوو،چونكه‌ 
نایه‌وێت بزانرێت فێس������تیڤاڵێکی فیلم������ی به‌ڵگه‌نامه‌یی له‌ 

فه‌ره‌نسادا چۆن چۆنی رێکده‌خرێت.

-‌ ساڵی 1977 له‌ شاری سنه‌ 
له‌ دایکبووه‌ ،.

له‌ ساڵانی 199۶ - 2008له‌ 
کوردستان ژیاوه‌.

کتێب������ی  کۆمەڵێ������ک   -
زمانی  س������ه‌ر  وه‌رگێڕاوه‌ت������ه‌وه‌ 
له‌گه‌ڵ  وه‌ک )چۆن  کوردی، 
منداڵه‌که‌م������دا ره‌فتار بکه‌م( ، 
)جه‌س������ته‌ی ژن، رۆحی ژن(، 
)یه‌که‌مین ترپه‌ ئاش������قانه‌کانی 
دڵم، نامه‌کانی فروغ فه‌رۆخزاد( 

و چه‌ند کتێبێکی تر.
به‌ش������ی   200۵ س������اڵی   -
چ������اپ و بڵاوکردنه‌وه‌ی رادیۆ 
ن������ه‌وا داده‌مه‌زرێنێت، و له‌وێدا، 
گۆڤاری )س������ێڤ( ده‌رده‌کات 
له‌گه‌ڵ چه‌ند نووسه‌رێکی تردا، 

وه‌ک )شێرزاد حه‌سه‌ن(.
- به‌ش������ی راگه‌یان������دن ل������ه‌ 
زانکۆی سلێمانی ته‌واو ده‌کات، 
و له‌ س������اڵی 2011 ماسته‌ری 
له‌ به‌شی راگه‌یاندنی زانکۆی 
سۆربۆن وه‌رده‌گرێت، دوابه‌دوای 
وۆرک ش������ۆپێکی پرۆفێشناڵ 
له‌  غه‌ریب(  )هۆرێ������ن  له‌لایه‌ن 
بۆ ده‌رهێنانی  ساڵی 200۶ دا 
خۆی  دۆکیۆمینتری،  فیلمی 
تا  و  ده‌دۆزێته‌وه‌،  ب������واره‌دا  له‌م 
ئێس������تا نزیک������ه‌ی ۵ فیلم������ی 

ده‌رهێناوه‌.
-ل������ه‌ فیلم������ی )خان������م( له‌ 
فێس������تیڤاڵی ته‌واردا، خه‌ڵاتی 

باشترین ده‌رهێنان وه‌رده‌گرێت.
ده‌ژی  پاری������س  له‌  -ئێس������تا 
سیناریۆی  نووسینی  سه‌رقاڵی 
فیلمێک������ی به‌ڵگه‌نامه‌یی������ه‌ بۆ 

به‌هاری ئه‌مساڵ.

پرۆفایل


